
Vishnukritah Shiva Stava

ವಿಷ್ಣುಕೃತಃ ಶಿವಸ್ತವಃ

ವಿಷ್ಣುರುವಾಚ -

ದೇವೋತ್ತಮೋ ಮಹಾದೇವಃ ಪೂಜನೀಯಃ ಪ್ರಯತ್ನತಃ .
ಸ ಏವ ಸರ್ವದೇವೇಶಃ ಸ ಏವ ಜಗದೀಶ್ವರಃ .. 91..
ನ ತಸ್ಮಾದಧಿಕೋ ದೇವಃ ಸ ಏವಾಖಿಲಪುಂಗವಃ .
ವೇದವೇದಾಂತಸಂವೇದ್ಯಃ ಸ ಏವ ಶ್ರುತಿಸಂಸ್ತುತಃ .. 92..
ಸ ಏವ ಸರ್ವಲೋಕಾನಾಂಮೋಕ್ಷದೋ ಮುಕ್ತಿನಾಯಕಃ .
ಸ ಏವ ಸರ್ವಭಾವೇನ ಪೂಜನೀಯೋ ದ್ವಿಜಾಮರೈಃ .. 93..
ಜಗದುತ್ಪದ್ಯತೇ ಯಸ್ಮಾತ್ತಸ್ಮಿನ್ನೇವ ಪ್ರಲೀಯತೇ .

ತಸ್ಯೈಶ್ವರ್ಯಾಣ್ಯನಂತಾನಿ ಸ ಏವ ಪರಮೇಶ್ವರಃ .. 94..
ಶಂಕರಾದಧಿಕೋ ದೇವೋ ನಾಸ್ತಿ ನ ಶ್ರೂಯತೇಽಪಿ ಚ .

ಶಂಕರಃ ಸರ್ವದೇವಾನಾಮಧಿಕಃ ಶಂಕರೋ ಧ್ರುವಂ .. 95..

ಪುನಃ ಪುನರ್ವಿಚಾರ್ಯೇವ ವೇದಶಾಸ್ತ್ರಾಣಿ ತತ್ತ್ವತಃ .
ಶಿವ ಏವ ಸದಾ ಪೂಜ್ಯ ಇತಿ ಪೂರ್ವಂ ವಿನಿಶ್ಚಿತಂ .. 96..

ಸತ್ಯಂ ಸತ್ಯಂ ಪುನಃ ಸತ್ಯಂ ಸತ್ಯಮೇವೋಚ್ಯತೇ ಮಯಾ .

ಶಿವ ಏವ ಸದಾ ಸೇವ್ಯಃ ಸೇವ್ಯಃ ಸೇವ್ಯೋ ನ ಸಂಶಯಃ .. 97..
ಶಿವ ಏವ ಸದಾ ಪೂಜ್ಯಃ ಸ್ಮರ್ತವ್ಯಃ ಶಿವ ಏವ ಹಿ .

ಶಿವ ಏವ ಸದಾ ಸೇವ್ಯೋ ಮುಕ್ತಿರೂಪಫಲೇಪ್ಸುಭಿಃ .. 98..
ಶಿವಾನ್ಯೋ ಮುಕ್ತಿದೋ ನಾಸ್ತಿ ಶಿವ ಏವ ತತೋ ಜನೈಃ .
ಸಂಪ್ರಾಯಃ ಸರ್ವಭಾವೇನಯತ್ನೈಶ್ಚ ವಿವಿಧೈರ್ವರೈಃ .. 99..
ವೇದೈರಪಿ ಶಿವೋ ಧ್ಯೇಯೋ ನ ಜ್ಞಾತಸ್ತತ್ತ್ವತೋಽನಘೈಃ .
ಸ ಏವ ಸರ್ವದಾ ಪೂಜ್ಯೋ ಧ್ಯೇಯಃ ಸ್ಮರ್ತವ್ಯ ಏವ ಚ .. 100..

ಶಿವೋ ಧನಂ ಶಿವೋ ಬಂಧುಃ ಶಿವಸ್ತ್ರಾತಾ ಶಿವಃ ಪಿತಾ .

ಶಿವಃ ಪ್ರಭುಃ ಶಿವೋ ದಾತಾ ಶಿವಾನ್ನಾಸ್ತ್ಯಧಿಕಃ ಪರಃ .. 101..
ಶಿವಲಿಂಗಂ ಮಯಾ ಪೂರ್ವಮಾರ್ಚಿತಂ ಬಹುಸಾಧನೈಃ .
ಇದಾನೀಮಪಿ ಪಶ್ಯೇತ (ಪಶ್ಯೈತತ್)ಲಿಂಗಂ ಸಂಪೂಜ್ಯತೇ ಮಯಾ .. 102..

ಲಿಂಗಾರ್ಚನಜಪುಣ್ಯೇನ ಕಾಶೀ ಸಂಪ್ರಾಪ್ಯತೇ ಕಥಂ (ಮಯಾ) .

ವಿಷ್ಣುಕೃತಃ ಶಿವಸ್ತವಃ

ಪಿಬೇಸ್ಸರ್ವೈಃ ಸರ್ವಾರ್ಥಸಿಧ್ಯರ್ಥಂ ಸರ್ವಪಾಪೌಘಶಾಂತಯೇ .. 103..

ಲಿಂಗಪೂಜೈವ ಕರ್ತವ್ಯಾ ಮುಮುಕ್ಷುಭಿರಹರ್ನಿಶಂ .

ಬಹವೋಮೋಕ್ಷಮಾಪನ್ನಾಃ ಶಿವಲಿಂಗಸ್ಯ ಪೂಜಯಾ .. 104..

ದೇವೈರ್ನರೈಶ್ಚ ಗಂಧರ್ವೈರ್ಮುನಿಭಿಶ್ಚ ಮುಮುಕ್ಷುಭಿಃ .
ಅಪ್ರಮಾದೇನ ಕರ್ತವ್ಯಾ ಲಿಂಗಪೂಜೈವ ಸರ್ವಥಾ .. 105..

“ಊರ್ಧ್ವಾಯ ನಮ”ಇತ್ಯಾದಿ ಮಂತ್ರೈರ್ಲಿಂಗಸ್ಯ ಪೂಜನಂ .

ಕರ್ತವ್ಯಮನಿಶಂ ವಿಪ್ರೈರ್ದೇವೈಶ್ಚ ಶಿವತತ್ಪರೈಃ .. 106..
ಶಿವಸ್ಯ ಸನ್ನಿಧಿರ್ಲಿಂಗೇ ಸರ್ವಕಾಲೇಷು ಸರ್ವದಾ .

ತಿಷ್ಠತ್ಯತೋ ಲಿಂಗಪೂಜಾ ಕರ್ತವ್ಯಾ ಸತತಂ ಬುಧೈಃ .. 107..
ವೇದೋಕ್ತಲಿಂಗಪೂಜೈವ ಕರ್ತವ್ಯಾ ಸತತಂ ದ್ವಿಜೈಃ .
ವೇದಮಾರ್ಗರತೈಃ ಶುದ್ಧೈರ್ಮೋಕ್ಷರೂಪಫಲಾರ್ಥಿಭಿಃ .. 108..
..ಇತಿ ಶಿವರಹಸ್ಯಾಂತರ್ಗತೇ ವಿಷ್ಣುಕೃತಃ ಶಿವಸ್ತವಃ ಸಂಪೂರ್ಣಃ ..
- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 6 . 91-108..

- .. shrIshivarahasyam . ugrAkhyaH saptamAMshaH . adhyAyaH 6 . 91-108..

Notes:

Viṣṇuವಿಷ್ಣು eulogizes Śivaಶಿವ while spending time in worshiping Him at the Viśveśvara

Jyotirliṅga ವಿಶ್ವೇಶ್ವರ ಜ್ಯೋತಿರ್ಲಿಂಗ at Kāśī ಕಾಶೀ and performing austerities at

Jñānavāpīಜ್ಞಾನವಾಪೀ.

